
गया कि मेरी बेटी की 
तबियत सही नहीं है 
तो उदयपुर रेफर कर 
दो तो डॉ. तिवारी द्वारा 
उदयपुर रैफर करने 
से मना कर दिया 
और बोले कि पहले 
अस्पताल का बिल 
जमा करवाओ और 
13 हजार रूपए का 

बिल दे दिया। 30 जून को 2025 
को शाम 4 बजकर 29 बजे फोन 
के जरिए 13 हजार रूपए का 
आनलाइन भुगतान किया गया। 
जैसे ही पैमेंट जमा करवाया तो 
8-9 कर्मचारी उसे जबरन एक 
कमरे में खींचकर ले गए और 
जातिसूचक गाली गलौच करते हुए 

तू नीच जात के, तेरी छोरी को यहां 
से रेफर क्यों करवा रहा है। हम 
अच्छा इलाज करेंगे। लात-घूसों से 
मारपीट की गई। मारपीट से विजेश 
बावरी को कंधे, फसलियों में चोंटे 
आई है। बाद धक्का देकर बाहर 
निकाल दिया औरबोले कि तू नीच 
जात के अब दोबारा मत आना। 
बाद में जब पुलिस को शिकायत 
की गई तो आनन-फानन में उसकी 
बेटी को उदयपुर रेफर कर दिया 
और वर्तमान में उसकी बेटी का 
उपचार उदयपुर में चल रहा है। 
पीडित विजेश बावरी ने एसपी से 
गुहार लगाई है और कार्रवाई की 
मांग की है। कहा कि अगर डॉक्टर 
व कर्मचारियों के खिलाफ कार्रवाई 
नहीं हुई तो वह आत्महत्या कर 

लेगा। यह पूरी घटना हॉस्पिटल में 
लगे कैमरों में देखी जा सकती है।

रसूख के दम पर डॉ. दबा 
सकता है मामला - कुछ माह 
पूर्व ही डॉ. अभिषेक तिवारी ने 
चौधरी हॉस्पिटल से अलग होकर 
आशा हॉस्पिटल नीमच शहर के 
शास्त्री नगर में खोला है। मरीजों 
को जबरन रखने व उनके परिजनों 
के साथ मारपीट का मामला सामने 
आने के बाद इसे दबाने के प्रयास 
में भी जुट गए है। 

अभी तक डॉ. अभिषेक तिवारी 
व उनके कर्मचारियों पर पुलिस कैंट 
थाना द्वारा कोई कार्रवाई नहीं की गई 
है। ऐसे में रसूख के दम पर मामला 
दबाने की आशंका भी पीडित ने 
जताई है।

वर्ष - 02, अंक - 61

नीमच, बुधवार 
02 जुलाई 2025

99,735 97,000

नीमच 1 जुलाई (निप्र)। 
अाचार्य भगवंत 1008 श्री 
रामलालजी मसा की अाज्ञानुवर्तिनी 
शासन दीपिका साध्वी श्री सुशीला 
कुंवर जी मसा अादि ठाणा 4 का 
चातुर्मासिक मंगल प्रवेश अाज 2 
जलाई बुधवार प्रातः 7 बजे स्थान 
जयंतीलाल पितलिया के मकान 
हुड़को कालोनी से विहार कर रामेश 
समता भवन पधारेंगे । इस मंगल 
अवसर पर श्री साधुमार्गी जैन संघ, 
नीमच के अध्यक्ष अरूण कोठारी 
एवं समस्त श्री संघ के समस्त 
पदाधिकारियों ने समस्त धर्म प्रेमी 
बन्धुओ से विशेष अाग्रह किया 
है कि चातुर्मासिक मंगल प्रवेश 
में पधारकर दर्शन, वंदन सेवा का 
लाभ प्राप्त करें ।

साध्वी श्री सुशीला कुंवरजी 
मसा अादि ठाणा का 

चातुर्मास मंगल प्रवेश अाज

नीमच 1 जुलाई (निप्र)। जिले 
के सभी सी.एम.ओं., जनपद 
सीईओ अपने क्षेत्र में निराश्रित 
पशुओं को गौशालाओं में भेजे। 
सभी पशुपालक अपने आश्रित 
पशुओं को सड़कों, गली, मोहल्लों 
में खुला ना छोड़ें, उन्हें सम्भाल 
कर रखे। यदि कोई भी आश्रित 
पशु को खुले में छोड़ना पाया 
जाएगा, तो उसे संबंधित निकाय, 
पंचायत गौशाला कांजीं हाउस भेंजे। 
जहॉं उनकी समुचित देखभाल हो 
सके। गौशाला या कांजीं हाउस 
से निर्धारित जुर्माना शुल्क जमा 
करने के बाद ही पशुओं को छोड़ा 
जाएगा। यह निर्देश कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में समय-सीमा 
पत्रों के निराकरण की साप्ताहिक 
समीक्षा बैठक में अधिकारियों को 
दिए । बैठक में जिला पंचायत 
सीईओ अमन वैष्णव, एडीएम 
श्रीमती लक्ष्मी गामड़, सभी 
एसडीएम, डिप्टी कलेक्टर्स एवं 
जिला अधिकारी, सीएमओ, 

सीईओ उपस्थित थे ।
डीईओ, डी.पी.सी. को 

कारण बताओं नोटिस - बैठक 
में कलेक्टर हिमांशु चंद्रा ने शालाओं 
में नामांकन की अपेक्षित प्रगति 
नहीं पाए जाने पर नाराजगी व्यक्त 
करते हुए जिला शिक्षा अधिकारी, 
परियोजना अधिकारी(डी.पी.सी.) 
संबंधित  बी.ई.ओ. एवं बी.आर.सी. 
को कारण बताओं सूचना पत्र जारी 
करने के निर्देश में जि.प.सी.ई.ओ. 
को दिए ।

सर्पदंश हो, तो तत्काल 
शासकीय चिकित्सक से 
नि:शुल्क उपचार करवाएं 

- बैठक में कलेक्टर ने सर्पदंश के 
उपचार के लिए एंटी स्नेक वेनम की 
उपलब्धता की समीक्षा की। मुख्य 
चिकित्सा अधिकारी डॉ.खाद्योत ने 
बताया, कि जिले की सभी शासकीय 
चिकित्सा संस्थाओं में पर्याप्त मात्रा 
में सर्पदंश के उपचार के लिए एंटी 
स्नेक वेनम उपलब्ध है। सर्पदंश की 
घटना होने पर संबंधित को तुरंत 
बगैर देरी किए नजदीकी शासकीय 
चिकित्सा संस्थाओं में चिकित्सक 
को दिखाकर उपचार प्राप्त करें, 
जिससे कि पीड़ित की जीवन रक्षा 
की जा सकें। 

सभी विभाग लक्ष्यानुरूप 

पौधा रोपण करवाएं - बैठक 
में कलेक्टर चंद्रा ने सभी जिला 
अधिकारियों को निर्देश दिए, कि 
वे स्व निर्धारित विभाग के लक्ष्य 
अनुरूप इसी माह पौधारोपण 
करवाना सुनिश्चित करें। पौधा 
रोपण का यही सही समय है। 
उन्होने कहा, कि यदि किसी विभाग 
के पास पौधारोपण का स्थान 
उपलब्ध नहीं है, तो वे पंचायतों को 
पौधे उपलब्ध करवा दें। 

जिला अधिकारी शालाओं 
में नामांकन का कार्य भी देखें 
- बैठक में कलेक्टर चंद्रा ने सभी 
जिला अधिकारियों को निर्देश दिए, 

कि वे बुधवार को फील्ड विजिट 
करें और भ्रमण दौरान संबंधित 
गांवों की शालाओं में प्रवेश की 
स्थिति का आंकलन करें। कक्षा 1, 
6, 9, 11वीं का कोई भी विद्यार्थी, 
छात्र-छात्रा दाखिला लेने से छूटे 
नहीं, यदि कोई छूटा हो, तो उसे 
भी प्रेरित कर, दाखिला दिलवाए। 
कलेक्टर ने निर्देश दिए, कि 
नामांकन की समीक्षा दौरान जिला 
अधिकारी शाला में दर्ज बच्चों की 
संख्या व पदस्थ शिक्षकों की संख्या 
का भी आंकलन कर प्रतिवेदन 
प्रस्तुत करें ।

पशुपालकों के.सी.सी.के 
लिए शिविर - बैठक में बताया 
गया, कि इस माह पंचायतों में 
पशुपालकों की के.सी.सी. बनाने 
के लिए शिविरों का आयोजन 
किया जा रहा है। इन शिविरों के 
माध्यम से लगभग 35 हजार शेष 
रहे पशुपालकों के के.सी.सी. बनाए 
जाएंगे, ताकि उन्हें पशुपालन के 
लिए ब्याज मुक्त ऋण की सुविधा 
मिल सकें ।

सभी निकाय निराश्रित पशुओं 
को गौशालाओं में भेजे - चंद्रा
कलेक्टर ने समय-सीमा पत्रों के निराकरण की बैठक में दिए निर्देश

जावद 1 जुलाई (निप्र)। 
ज्योतिष एवं कर्मकांडीय मानव 
सेवा परिषद नीमच की वार्षिक 
बैठक एवं निर्वाचन सर्वसम्मति से 
सम्पन्न हुआ। बैठक में सबसे पहले 
वार्षिक लेखाजोखा प्रस्तुत किया 
गया। इसके बाद नवीन कार्यकारिणी 
का गठन किया गया। 

बैठक में सर्वसम्मति से संरक्षक 
मंडल का गठन किया गया, 
जिसमें संत दशरथानंद सरस्वती 
(खेरमालिया), श्रवण शास्त्री 
(केसरपुरा), सत्यनारायण शर्मा 

(एसआई, नीमच), हरिशंकर 
पालीवाल (नीमच), पंडित 
दशरथ शास्त्री (नीमच) और 
पंडित छोटूलाल शर्मा (पिपलोन) 
को शामिल किया गया। नवगठित 
कार्यकारिणी में पंडित परसराम 
शर्मा (मालखेड़ा) को अध्यक्ष, 
पंडित भागीरथ शर्मा (नीमच) को 
सचिव, पंडित घनश्याम त्रिवेदी 
(पालसोड़ा) को उपाध्यक्ष, पंडित 
मनोहर नागदा (कानाखेड़ा) को 
कोषाध्यक्ष और पंडित प्रवीण 
पंडिया (वृंदावन कॉलोनी, नीमच) 

को सहसचिव नियुक्त किया गया। 
कार्यकारिणी सदस्य के रूप में 
पंडित लोकेश व्यास (चंगेरी), 
पंडित राकेश व्यास (चंगेरी), 
पंडित दिनेश नागदा (कानाखेड़ा), 
पंडित सुनील शर्मा (स्कीम नंबर-
7, नीमच), पंडित हरिशंकर 
यजुर्वेदी (खेरमालिया) और पंडित 
कन्हैयालाल नागदा (खानखेड़ी) 
का मनोनयन सर्वसम्मति से हुआ 
। इस संबंध में जानकारी नव 
निर्वाचित सचिव पंडित भागीरथ 
शर्मा ने दी।

ज्योतिष एवं कर्मकांडीय मानव सेवा परिषद का निर्वाचन सम्पन्न

परसराम शर्मा अध्यक्ष, भागीरथ शर्मा सचिव नियुक्त

नीमच 1 जुलाई (निप्र)। आशा 
हॉस्पिटल शास्त्री नगर नीमच में 
राजस्थान छोटीसादडी के समीप 
नाराणी गांव के रहने वाले एक 
दलित समाज के व्यक्ति के साथ 
मारपीट करने का मामला सामने 
आया है। हॉस्पिटल में पीड़ित की 
बेटी भर्ती थी, उसे रैफर किए जाने 
की बोला तो अस्पताल का बिल 
भुगतान होने के बाद कर्मचारियों ने 
उसके साथ मारपीट की। इस संबंध 
में नीमच कैंट थाना व पुलिस 
अधीक्षक कार्यालय में शिकायत 
दर्ज करवाई है और आशा हॉस्पिटल 
के संचालक डॉ. अभिषेक तिवारी 
व उनके कर्मचारियों के खिलाफ 
प्रकरण दर्ज करने की मांग की है।

मिली जानकारी के अनुसार  
विजेश पिता समरथ बावरी निवासी 
नाराणी तहसील छोटीसादडी जिला 

प्रतापगढ राजस्थान 
ने उसकी बेटी बाला 
को दिनांक 28 जून 
2025 को आशा 
हॉस्पिटल शास्त्री 
नगर नीमच में भर्ती 
करवाया था। दिनांक 
29 जून को आशा 
हॉस्पिटल के डॉ. 
अभिषेक तिवारी द्वारा बताया गया 
कि उसकी पुत्री की तबियत में 
सुधार है और कहा कि पुत्री की 
कल छुट्टी कर देंगे। दिनांक 30 
जून को जब विजेश बावरी आशा 
हॉस्पिटल पहुंचा और डॉ. अभिषेक 
तिवारी से पूछा कि बेटी की तबियत 
कैसी है तो उनके द्वारा कहा गया 
कि आपकी बेटी की तबियत सही 
नहीं होकर उसकी तबियत सीरियस 
है तो मैरे द्वारा डॉ तिवारी से कहा 

बेटी को रेफर की बोला तो आशा हॉस्पिटल के कर्मचारियों ने पिता को पीटा 
डॉ. अभिषेक तिवारी व उनके कर्मचारियों के खिलाफ थाने में शिकायत

पीड़ित ने कहा न्याय नहीं मिला तो आत्महत्या कर लूंगा

प्रदेश में अंगदान और देहदान करने पर मिलेगा 
गार्ड ऑफ ऑनर, सरकार ने जारी किए आदेश

भोपाल 1 जुलाई (एजेंसी)। 
अब मध्य प्रदेश में अंगदान और 
देहदान करने वाले लोगों को 
अंतिम विदाई पर मप्र पुलिस का 
दस्ता गार्ड ऑफ ऑनर देगा। 
राज्य सरकार ने मंगलवार को 
इसके औपचारिक आदेश जारी 
कर दिए।

मुख्यमंत्री डा. मोहन यादव ने 
फरवरी में एम्स भोपाल में हुए प्रदेश 
के पहले हृदय प्रत्यारोपण के समय 
इसकी घोषणा की थी। मंगलवार 
को सामान्य प्रशासन विभाग के 
अवर सचिव सचिंद्र राव ने सभी 
संभाग आयुक्तों, कलेक्टरों, पुलिस 
आयुक्तों और पुलिस अधीक्षकों को 
इस संबंध में आदेश जारी कर दिए।

पूरे सम्मान के साथ गार्ड 
ऑफ ऑनर दिया जाएगा 

- आदेश में कहा गया है कि हृदय, 
लिवर, किडनी जैसे अंगों का दान 
करने वाले या देहदान करने वाले 
नागरिकों के पार्थिव शरीर को अंतिम 
संस्कार से पहले पूरे सम्मान के 
साथ गार्ड ऑफ ऑनर दिया जाएगा। 
अंगदान और देहदान करने वाले 
परिवारों को हर साल दो बार 26 
जनवरी और 15 अगस्त के जिला 
स्तरीय कार्यक्रमों में सम्मानित किया 
जाएगा। साथ ही, दानदाताओं के 
परिवारों को आयुष्मान भारत योजना 
के तहत आयुष्मान कार्ड भी दिया 
जाएगा।

एक्स मीडिया पर मुख्यमंत्री डॉ. 
मोहन यादव ने लिखा कि मृत्यु के 
बाद जीवन का उपहार देना मात्र 
दान नहीं है। यह अमरत्व है। उप 
मुख्यमंत्री राजेन्द्र शुक्ल ने इस निर्णय 
को ऐतिहासिक बताते हुए कहा कि 
यह समाज को अंगदान और देहदान 

के लिए प्रेरित करेगा।
मुख्यमंत्री ने लोगों से की थी 

अपील - मुख्यमंत्री डा. मोहन यादव 
ने फरवरी में एम्स में कहा था कि 
प्रदेश में अंग प्रत्यारोपण सुविधाओं 
को और मजबूत किया जाएगा। जहां 
एयर एंबुलेंस की सुविधा संभव नहीं 
है, वहां हेलीकाप्टर की मदद से 
मरीजों को समय पर इलाज मिलेगा। 
उन्होंने आम जनता से अंगदान 
और देहदान को प्राथमिकता देने की 
अपील की थी।

मध्य प्रदेश में अंगदान बेहद 
कम - नेशनल आर्गन एंड टिशू 
ट्रांसप्लांट आर्गेनाइजेशन (नोटो) 
की 2023 की रिपोर्ट के अनुसार, 
मध्य प्रदेश में केवल आठ कैडेवर 
डोनेशन हुए थे। वहीं तेलंगाना में ऐसे 
अंगदान की संख्या 252 तक थी। 
तमिलनाडु-कर्नाटक में 178 और 
गुजरात में 146 थी।

48 घंटे लगातार बारिश की चेतावनी 
हाई अलर्ट पर आधा मध्य प्रदेश

भोपाल 1 जुलाई (एजेंसी)। 
मध्य प्रदेश में मौसम विभाग ने 
भारी से अतिभारी बारिश के साथ 
ही कई क्षेत्रों में बाढ़ की स्थिति 
बनने का अलर्ट जारी किया 
है। भोपाल, इंदौर, ग्वालियर, 
जबलपुर, और उज्जैन संभाग 
के कई शहरों में भारी बारिश की 
संभावना है। तो कुछ क्षेत्रों में 4 से 
8 इंच तक बारिश की संभावना के 
चलते बाढ़ जैसे हालात बन सकते 
हैं। मौसम विभाग की चेतावनी के 
बाद प्रशासन अलर्ट मोड में आ 
गया है। मौसम विभाग के मुताबिक 
एक सक्रिय ट्रफ और चक्रवाती 
परिसंचरण प्रणाली के कारण मध्य 
प्रदेश में अगले 48 घंटों तक भारी 
बारिश जारी रह सकती है। भोपाल, 

इंदौर, ग्वालियर, जबलपुर, 
उज्जैन, रतलाम, मंदसौर, नीमच, 
शिवपुरी, और होशंगाबाद सहित 
एमपी के 25 से अधिक जिलों में 
भारी बारिश का अलर्ट है। मौसम 
वैज्ञानिकों ने बताया कि कुछ क्षेत्रों 
में 115 मिमी तक बारिश दर्ज की 
जा सकती है। रतलाम और मंदसौर 
में पहले ही जलभराव और बाढ़ 
जैसे हालात हैं। मौसम विभाग के 
मुताबिक अगले 24 घंटे में कई 
जिलों में 8 इंच तक बारिश हो 
सकती है।

मध्यप्रदेश भाजपा के नए अध्यक्ष बने हेमंत खंडेलवाल, औपचारिक घोषणा अाज
भोपाल 1 जुलाई (एजेंसी)। बैतूल विधायक हेमंत 

खंडेलवाल मध्य प्रदेश भाजपा के निर्विरोध नए प्रदेश 
अध्यक्ष चुन लिए गए हैं। हालांकि, इसकी औपचारिक 
घोषणा बुधवार को होगी। मंगलवार को केंद्रीय मंत्री और 
चुनाव प्रभारी धर्मेंद्र प्रधान की उपस्थिति में प्रदेश अध्यक्ष 
के लिए उनका इकलौता नामांकन आया। इस पद के लिए 
खंडेलवाल का नाम लंबे समय से चर्चा में सबसे आगे था। 
राष्ट्रीय स्वयंसेवक संघ की पसंद के चलते वह अध्यक्ष 
बने हैं। मुख्यमंत्री मोहन यादव भी खंडेलवाल के पक्ष में 
थे। खंडेलवाल वर्तमान प्रदेश अध्यक्ष विष्णु दत्त शर्मा का 
स्थान लेंगे।

प्रदेश अध्यक्ष के निर्वाचन की प्रक्रिया के दौरान विष्णु 

दत्त शर्मा, केंद्रीय मंत्री शिवराज सिंह चौहान, ज्योतिरादित्य 
सिंधिया, वीरेंद्र कुमार, सावित्री ठाकुर, उप मुख्यमंत्री 
जगदीश देवड़ा, राजेंद्र शुक्ल, प्रदेश शासन के मंत्री राकेश 
सिंह, प्रहलाद सिंह पटेल एवं कैलाश विजयवर्गीय की 
ओर से पूर्व विधायक यशपाल सिंह सिसौदिया ने हेमंत 
खंडेलवाल के नाम का प्रस्ताव रखा।

मंगलवार को प्रदेश कार्यालय में हुई भाजपा की वृहद 
कार्यसमिति की बैठक में निर्वाचन प्रक्रिया के दौरान 
खंडेलवाल पहली पंक्ति में केंद्रीय मंत्री वीरेंद्र खटीक और 
विधायक गोपाल भार्गव के बीच बैठे थे।

नामांकन प्रक्रिया के दौरान प्रदेश संगठन महामंत्री 
हितानंद का इशारा मिलते ही मुख्यमंत्री यादव, खंडेलवाल 

की पीठ पर हाथ रखकर मंच की ओर बढ़े। फिर हाथ 
पकड़ केंद्रीय मंत्री व मध्य प्रदेश भाजपा प्रदेश अध्यक्ष 
और राष्ट्रीय परिषद सदस्यों के चुनाव अधिकारी धर्मेंद्र 
प्रधान, पार्टी की राष्ट्रीय उपाध्यक्ष व केंद्रीय चुनाव 
पर्यवेक्षक सरोज पांडेय और राज्य निर्वाचन अधिकारी 
विवेक नारायण शेजवलकर के समक्ष प्रदेश अध्यक्ष पद 
के लिए नामांकन-पत्र जमा कराया। नामांकन जमा करने 
के लिए निर्धारित समय अवधि में आधा घंटा शेष था ऐसे 
में चुनाव प्रभारी धर्मेंद्र प्रधान ने प्रदेश कार्यालय में मंच से 
ही कहा कि किसी अन्य को नामांकन पत्र जमा करना हो 
तो आधा घंटा है, वह जमा कर सकते हैं लेकिन कोई अन्य 
नामांकन नहीं आया।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-
मात्र रू.38,990/-

नीमच 1 जुलाई (निप्र)। आखिरकार सत्ता 
में आने के 22 वर्ष बाद अब नीमच विधायक 
दिलीपसिंह परिहार को गरीबों की याद आई 
हैं। रविवार को विधायक ने एक कार्यक्रम में 
नपाध्यक्ष स्वाति चौपड़ा को खुले मंच से नसीहत 
दी थी कि नपा की जमीनों की आधिपत्य 
में लेकर गरीबों के लिए कॉलोनी काटे। 
सार्वजनिक रूप से दिए गए विधायक के इस 
भाषण को लेकर कांग्रेस नेता व जिला पंचायत 
सदस्य तरूण बाहेती ने तंज करते हुए कहा की 
वें पिछले कई वर्षों से सत्ता में होने के बाद 
भी किसी भी वर्ग के लिए एक भी आवासीय 
कालोनी नहीं कटवा सकें और वहीं उन्हें अब 
गरीबों के लिए कॉलोनी काटने की याद आई 
है,जबकि इन्ही निम्न आय वालों के लियें 
पिछले 7 साल से नीमच में तैयार होकर रखे 
हुए पीएम आवास हितग्राहियों को हेंडओवर 
करने का मामला अधर में अटका हुआ है। 
आज तक उसके प्रयास क्यों नहीं किए।

कांग्रेस नेता बाहेती ने मामले में कहा कि 
22 सालों से सरकार में बैठे विधायक महोदय 
को अब जाकर शहर की गरीब जनता की 
चिंता हो रही है और सार्वजनिक भाषण में कह 
रहे हैं की नगर पालिका अध्यक्ष को निर्देशित 
करते हुए कह रहें हैं की शहर की गरीब जनता 
के लिए कॉलोनी काटे। विधायक को शहर 
की गरीब जनता की इतनी ही चिंता थी तो 
विगत 7-8 वर्षों पूर्व से नगरपालिका द्वारा 
निम्न आय वर्ग के लिए बनाए गए प्रधानमंत्री 
आवास योजना के आवास(फ्लेट)आज तक 
गरीबों को क्यों हैंडओवर नहीं हो पाए। आखिर 
विधायक ने उनके लिए क्या किया, जबकि 
भाजपा,सत्ता व विधायक से जुड़े लोगों ने 
नगरपालिका पर दबाव बनाकर उच्च आय वर्ग 
वाले मकानो का आवंटन करवा के साथ ही 
कब्जा भी प्राप्त कर लिया है। 

कांग्रेस नेता ने कहा कि जब पीएम आवास 
योजना लागू हुई थी, तब पहले चरण में गरीबों 

के लिए 600 आवास बनाने 
का ढिंढोरा पीटा गया था और 
हितग्राहियों से 40-40 हजार 
रूपए जमा भी करवा लिए थे, 
लेकिन परिषद बदली तो नपा के 
जिम्मेदारों ने ठेकेदार को लाभ 
पहुंचाने के लिए पीएम आवास 
योजना का आधा प्रोजेक्ट ही 
यह कहते हुए सरेंडर कर दिया 
कि मेडिकल कॉलेज को भूमि आवंटित करने 
के कारण पीएम आवास योजना का प्रोजेक्ट 
का पूरा करने के लिए भूमि नहीं बची है, 
जबकि शहर में नपा की कई भूमिया है,जहां 
शेष प्रोजेक्ट को स्थानांतरित कर गरीबों के 
आवास का सपना पूरा किया सकता था, पर 
इस मामले में विधायक परिहार ने कोई गंभीरता 
नहीं दिखाई और नपा के जिम्मेदारों  के लिए 
कुछ कहना ही बेकार है, क्योंकि उनका तो 
प्लान ही योजना को सरेंडर करना था, जो 

उन्हें कर दिया और विधायक ने 
आपत्ति तक नहीं लगाई। 

शहर में एक नहीं अनेक 
कालोनियां कटनी थी - 
कांग्रेस नेता बाहेती ने कहा कि 
शहर में एक ही नहीं बल्कि 
पिछले वर्षों में अनेक सरकारी 
कालोनियां कटनी चाहिए थी। 
लेकिन उचित नेतृत्व और 

विकास वादी सोच के अभाव में ऐसा नहीं हो 
पाया। विगत वर्षों में नीमच के आसपास के 
क्षेत्र के कई परिवार नीमच में आकर बसे जहाँ 
उन्हें अपना घर बनाने के लिए महंगे दामों में 
जमीन खरीदनी पड़ी। अगर सरकारी आवासीय 
कॉलोनीयाँ होती तो शहर के आम लोगों को 
अपना घर का सपना जल्दी पूरा होता और 
उन्हें शहर के बाहर दूर कालोनीयों में अपने घर 
नहीं बसाने पड़ते। बाहेती ने कहा की नीमच से 
लेकर भोपाल दिल्ली तक भाजपा की सरकार 

है। यहां के विधायक को अभी भी सरकारी 
आवासीय कॉलोनी काटने के लिए पारदर्शिता 
के साथ प्रयास करने चाहियें। बाहेती ने कहा 
की पहले से शहर के सबसे चर्चित घोटाले 
योजना क्र. 34 व 36 के का दंश आज तक 
शहर की जनता भुगत रही है और यह आज 
भी जनता के लिए मक्कड़जाल बना हुआ है, 
जिन्होने भूखंड घोटाले को अंजाम दिया था, वे 
भूखंडों को बेचकर निकल गए और जिन्होने 
भूखंड खरीदे थे, वे वैध अवैध के चक्कर में 
उलझ कर परेशान हो रहे हैं।

सत्ता की आपस की लड़ाई और 
महिलाओं की समिति के नाम जमीनों 
का खेल- - कांग्रेस नेता तरूण बाहेती ने 
कहा कि भाजपा के जनप्रतिनिधि आपस की 
लड़ाई में जनता की समस्याओं से ज्यादा 
अधिकारियों को संरक्षण देने में ज्यादा रुचि 
ले रहे है, उन्हें जनता से कोई सरोकार नहीं 
है। कांग्रेस नेता ने कहा कि अचानक विधायक 

गरीबों के लिए कॉलोनी काटने की मांग क्यों 
कर रहे हैं। सत्ता की आपस की लड़ाई में यह 
सब क्यों हो रहा हैं जनता को सब समझ आ 
रहा हैं। बाहेती ने कहा की हाल ही में पिछले 
दिनों सत्ता से जुड़े लोगों ने एक महिला समिति 
के नाम पर शास्त्री नगर के पास एक कॉलोनी 
काटने के भरसक प्रयास किये लेकिन ज्यादा 
रायता फैलने से जमीन हड़पने का यह मामला 
परवान नहीं चढ़ पाया। उस महिला समिति से 
जुड़े लोग किससे जुड़े थे एवं कौन लोग भू 
माफिया बन कर महिला समिति के नाम पर 
कॉलोनी काट कर जमीन की बंदर बांट करने 
वाले थे यह बात शहर में किसी से छुपी नहीं 
है। बाहेती ने कहा की आखिर क्यों शहर में 
सत्ता से जुड़े लोगो द्वारा महिला समिति एवं 
अन्य समितियां के माध्यम से कॉलोनी जाने 
का प्रयास किये जाते रहे हैं। नगर पालिका 
अपने दम पर सीधे आम जनता के लिए 
कॉलोनी क्यों नहीं काटती।

   7 साल से अधर में अटका हुआ है निम्न आय वर्ग के लोगों को पीएम आवास हेंडओवर करने का मामला....

22 साल से सरकार में बैठे नीमच विधायक को अब जाकर 
याद आई गरीबों के लिए कॉलोनी काटने की - तरूण बाहेती

शहर में एक नहीं बल्कि अनेक सरकारी कॉलोनियों की आवश्यकता है

नीमच 1 जुलाई (निप्र)। 
पूज्य सिन्धी पंचायत के 
पदाधिकारियों की आवश्यक 
संक्षिप्त बैठक मंगलवार, 01 
जुलाई को रखी गई। बैठक में 
पूज्य सिंधी पंचायत का विस्तार 
करते हुए सर्व सहमति से पूर्व 
मुखी मनोहर अर्जनानी को 

पूज्य सिंधी पंचायत का संरक्षक 
एवं विजय रोहिडा को द्वितीय 
उपाध्यक्ष बनाया गया। विदित है 
कि राजकुमार मंगवानी पंचायत 
के पहले ही उपाध्यक्ष है।

इस अवसर पर पूज्य सिंधी 
पंचायत के अध्यक्ष "मुखी' ईश्वर 
आहूजा (मेडिकल), उपाध्यक्ष 

(प्रथम) राजकुमार मंगवानी, 
महासचिव महेश वर्धानी, सह 
सचिव किशन अंदानी व राजेश 
सोनी, कोषाध्यक्ष पुरन रामचंदानी 
व गोपाल मूलचंदानी, मीडिया 
प्रभारी लोकेन्द्र फतनानी, सोनू 
लालवानी सहित सभी पदाधिकारी 
व कार्यकारिणी उपस्थित थे।

पूज्य सिंधी पंचायत कार्यकारिणी का किया विस्तार
संरक्षक मनोहर अर्जनानी एवं उपाध्यक्ष विजय रोहिड़ा को बनाया

नीमच 1 जुलाई (निप्र)। 
जिला प्रशासन एवं नगर पालिका 
नीमच द्वारा नागरिकों को शासकीय 
योजनाओं एवं सेवाओं का लाभ 
सुनिश्चित रूप से दिलाने हेतु 
समग्र ई-केवाईसी अनिवार्य कर दी 
गई है। आगामी समय में यदि किसी 
नागरिक की समग्र आईडी आधार 
से लिंक नहीं होती है, तो वह नगर 
पालिका से जुड़ी किसी भी सेवा या 
योजना का लाभ नहीं ले पाएगा।

इस संबंध में डिप्टी कलेक्टर 
एवं  परियोजना अधिकारी शहरी 
विकास श्री चंद्र सिंह धारवे ने  
शहर के विभिन्न क्षेत्रों, वार्डों एवं 
आंगनवाड़ी केंद्रों का निरीक्षण कर 
समग्र ईकेवाईसी की प्रगति की 
जानकारी प्राप्त की। उन्होंने बताया 

कि सभी शासकीय योजनाओं जैसे 
पेंशन वितरण, वेतन भुगतान, 
बच्चों के स्कूलों में प्रवेश, विवाह 
एवं मृत्यु प्रमाण पत्र, कृषि लाभ 
आदि के लिए अब समग्र आईडी 
से आधार लिंक होना जरूरी हो 
गया है। ई-केवाईसी को लेकर 
नगर पालिका नीमच एवं जिले 
के सभी नगरीय निकायों द्वारा 
विशेष अभियान चलाया जा रहा 
है। इसमें आंगनवाड़ी कार्यकर्ताओं 
एवं नगर पालिका के कर्मचारियों 
की ड्यूटी घर-घर जाकर समग्र 
ईकेवाईसी कराने हेतु लगाई गई है। 
साथ ही, नगर पालिका कार्यालय 
में भी विशेष शिविर लगाए जा रहे 
हैं, जहाँ नागरिक अपना ईकेवाईसी 
कार्य करवा सकते हैं।

नागरिक अपने मोबाइल फोन, 
सीएससी केंद्र, या नगर पालिका 
कार्यालय के माध्यम से यह प्रक्रिया 
पूरी कर सकते हैं। धारवे ने समस्त 
नागरिकों से अपील की है कि वे 
शीघ्र ही अपनी समग्र आईडी को 
आधार से लिंक करवाएं, ताकि 
उन्हें किसी भी शासकीय लाभ से 
वंचित न होना पड़े।

समग्र ई-केवाईसी के बिना 
भविष्य में किसी भी प्रकार की 
शासकीय सुविधा जैसे परिवार 
सहायता, शिक्षा, पेंशन, जमीन 
संबंधी लाभ, प्रमाण पत्र इत्यादि 
नहीं मिल पाएंगे। नागरिक जल्द 
से जल्द नजदीकी केंद्रों या नगर 
पालिका कार्यालय जाकर यह कार्य 
पूर्ण करें।

समग्र ई-केवाईसी अनिवार्य, नगर 
पालिका नीमच द्वारा अभियान जारीनीमच 1 जुलाई (निप्र)। 

जनजातीय कार्य मंत्रालय, भारत 
सरकार द्वारा जारी निर्देशानुसार कक्षा 
9 वी से महाविद्यालय स्तर तक 
अध्ययनरत विद्यार्थियों जिन्हें केन्द्र 
प्रवर्तित प्री-मैट्रिक, पोस्ट मैट्रिक 
छात्रवृत्ति (वार्षिक पारिवारिक आय 
सीमा रूपये 2.50 लाख से कम) 
का लाभ प्राप्त होता है, उन्हें वर्ष 
2025-26 में छात्रवृत्ति योजना का 
लाभ प्राप्त करने के लिए नेशनल 
स्कॉलरशिप पोर्टल पर वन टाइम 
रजिस्ट्रेशन कराना अनिवार्य होगा। 
विद्यार्थियों द्वारा एक बार वन टाइम 
रजिस्ट्रेशन नंबर प्राप्त कर लिए 
जाने के बाद भविष्य में भी आगामी 
कक्षाओं में इसी नंबर के आधार पर 
छात्रवृत्ति योजनाओं का लाभप्राप्त 
हो सकेगा, जिसके लिये पृथक से 
पुनः वन टाइम रजिस्ट्रेशन कराने 

की आवश्यकता होगी।
जिला संयोजक राकेश कुमार 

राठौर ने बताया, कि कक्षा 9 वी से 
महाविद्यालय स्तर तक अध्ययनरत 
जनजातीय वर्ग के विद्यार्थियों द्वारा 
वन टाइम रजिस्ट्रेशन नंबर प्राप्त 
करने की प्रकिया दो चरणो में होगी। 

प्रथम चरण में विद्यार्थियों को 
नेशनल स्कॉलरशिप पोर्टल की 
वेबसाइट से अथवा मोबाइल पर 
एनएसपी ओटीआर मोबाइल ऐप 
डाउनलोड कर उसमें आवश्यक 
जानकारी दी कर रेफरेंस नंबर 
प्राप्त करना होगा। द्वितीय चरण 
में एनएसपी ओटीआर एप एवं 
आधार फेस आरडी सर्विस एप 
डाउनलोड कर रेफरेंस नंबर के 
माध्यम से ओटीआर की प्रकिया 
कर ओटीआर नंबर प्राप्त करना 
होगा।

जनजातीय विद्यार्थियों को नेशनल स्कॉलरशिप 
पोर्टल पर वन टाइम रजिस्ट्रेशन कराना अनिवार्य
बार-बार नहीं कराना पड़ेगा रजिस्ट्रेशन, शासन ने जारी किये निर्देश

सिंगोली 1 जुलाई (निप्र)। 
श्री जैन श्वेतांबर मूर्ति पूजक संघ 
सिंगोली ट्रस्ट मंडल के चुनाव 
दिनांक 30.6.2025 को सम्पन्न 
हुए। मिली जानकारी के अनुसार 
श्री जैन श्वेतांबर मूर्ति पूजक श्री 
संघ सिंगोली की साधारण सभा 
की बैठक आराधना भवन पर 
ट्रस्ट मंडल के नवीन चुनाव के 
लिए 30 जून को आहुत की गई 
जिसमें में चुनावी प्रक्रिया को पुरा 
किया गया ओर ट्रस्ट मंडल की 
नवीन कार्यकारिणी का गठन किया 
गया जिसमें संघ के वरिष्ठ श्रावक 
विनोद गांधी अध्यक्ष, राजेश भंडारी 

उपाध्यक्ष,  सुशील नागोरी सचिव, 
सुनील  मेहता कोषाध्यक्ष, प्रकाश 
कछला सहसचिव, एवं सदस्यगण 
में प्रकाश मेहता, प्रदीप पितलिया, 
कमल भंडारी, अरविंद मेहता, 
बलवंत बाबेल, धर्मचंद नागौरी, 
अनिल चौधरी, संजय कोठारी, को 
सर्वानुमति से निर्विरोध निर्वाचित 
घोषित किया साथ ही। संरक्षक 
के रूप में रोशन लाल मेहता, 
श्यामलाल कोठारी को नियुक्त किया 
गया । यह उपरोक्त ट्रस्टमंडल की 
नवीन कार्यकारिणी सर्वानुमति से 
निर्विरोध साधारण सभा की बैठक 
में निर्वाचित की गई ।

श्वेताम्बर मूर्तिपूजक संघ ट्रस्ट मंडल के चुनाव निर्विरोध सम्पन्न हुए

विनोद गांधी अध्यक्ष, राजेश भण्डारी 
उपाध्यक्ष, सुशील नागौरी बने सचिव

नीमच 1 जुलाई (निप्र)। जिला 
पंचायत सीईओ अमन वैष्णव एवं 
एडीएम श्रीमती लक्ष्मी गामड़ ने 
मंगलवार को कलेक्टोरेट सभाकक्ष 
नीमच में जनसुनवाई करते हुए 
139 आवेदकों की सुनी समस्याएं 
और उनका निराकरण करने के 
निर्देश संबंधित अधिकारियों को 
दिए। इस अवसर एसडीएम संजीव 
साहू, संयुक्त कलेक्टर राजेश शाह, 
डॉ.ममता खेंड़े, सहित अन्य जिला 
अधिकारी उपस्थित थे । जनसुनवाई 
में चेनपुरा के भारतसिह, चंद्रपुरा की 
ताराबाई, चड़ौली की भागवतीबाई, 
लेवड़ा की शांतिबाई, मनासा के 
दिनेश, टी.आई.टी.कॉलोनी नीमच 
के मनीष, खोर के रवि, रामप्रसाद, 
बाबुलाल, सोनियाना के शंभुलाल, 
हनुमंतिया के मोहन लाल, श्रीपुरा 
के देवीलाल, खोर की भंवरी बाई, 
जावी के शांतिलाल, साल्याखेडी के 
आजाद सिह, कुण्डखेडा के रमेश, 
बोरखेडी के भवरलाल नायक, 

जिला पंचायत सीईओ एवं एडीएम ने की 
जनसुनवाई, 139 आवेदकों की सुनी समस्याएं

भरभड़िया के नंदकिशोर एवं 
ग्रामीण, नलखेड़ा के जगदीश आदि 
ने अपनी समस्याओं से संबंधी 
आवेदन प्रस्तुत किए ।

इसी तरह दौलतपुरा के 
मुरलीधर, रामपुरा के गोपी, 
कुचदौड की शांतिबाई, आलोरी 
गरवाडा के किशनलाल, जगेपुर 
मीणा के कन्हैयालाल, सादडी 
रोड बघाना के गुणवंत, साकरिया 

खेडी के सीताराम, चेनुपरा खदान 
के दशरथ, पड़दा के घीसालाल, 
भाटखेडा के बगदीराम कुमावत, 
चपलाना के मोहन लाल, बरखेडा 
जाट की गंगाबाई ने भी अपनी 
समस्याओं से संबंधी आवेदन 
जनसुनवाई में प्रस्तुत किए, जिस 
पर जिला पंचायत सीईओ ने 
कार्यवाही करने के निर्देश संबंधित 
अधिकारियों को दिए। 

नीमच 1 जुलाई (निप्र) 
कलेक्टर कार्यालय नीमच में 
मंगलवार को सामुहिक राष्ट्रगॉन एवं 
वंदेमातरम का गायन किया गया। 
राष्ट्रगॉन म.प्र.गान एवं वन्देमातरम 
का गायन ए.डी.एम.श्रीमती लक्ष्मी 
गामड़ तथा जिला अधिकारियों एवं 
कर्मचारियों की उपस्थिति में हुआ।

इस अवसर पर ए.डी.एम.श्रीमती 
लक्ष्मी गामड़ ने म.प्र.जल निगम 
परियोजना क्रियान्वयन ईकाई नीमच 
की प्रबंधक तकनीकी सुश्री सोनम 
चौहान को बेस्ट एम्पलॉई ऑफ 
दी मंथ के पुरस्कार से सम्मानित 
किया। यह पुरस्कार सुश्री सोनम 
चौहान को गांधीसागर-2 समूह 
जल प्रदाय योजना का निर्माण कार्य 

इंटेकवेल, जल शोधन संयंत्र, उच्च 
स्तरीय टंकियों के निर्माण कार्य, 
पाईप लाईन बिछाने के कार्य एवं 
रोड़ रेस्टोरेशन कार्य के निरीक्षण 
एवं सहायक एजेंसियों से संमन्वय 
कर गुणवत्तापूर्व कार्य समय सीमा 
में पूर्ण कराने के हर संभव प्रयासों 
के फलस्वरूप प्रदान किया गया 
है। सुश्री सोनम चौहान ने सीएम 
हेल्पलाईन की शिकायतों के 
निराकरण में रूचि लेकर ग्रामीणजनों 
से सम्पर्क कर, समस्याओं का 
समाधान करवाने पर यह सम्मान 
प्रदान किया गया हैं। सुश्री चौहान को 
एडीएम श्रीमती गामड़ ने प्रशस्ति पत्र 
प्रदान कर, बेस्ट एम्पलॉई आफ दी 
मंथ के पुरस्कार से सम्मानित किया 

। इस मौके पर संयुक्त कलेक्टर 
डॉ.ममता खेड़े, डिप्टी कलेक्टर 
चंद्रसिंह धार्वे, श्रीमती रश्मि 
श्रीवास्तव एवं कलेक्टोरेट भवन 
स्थित सभी विभागों के अधिकारी-
कर्मचारियों ने सामुहिक रूप से 
राष्ट्रगॉन, वंदे मातरम एवं म.प्र.
गॉन का गायन किया। तदपश्चात 
जुलाई माह में शासकीय कार्यो की 
शुरूआत की गई। इस अवसर पर 
कलेक्टोरेट, राजस्व, भू-अभिलेख, 
श्रम, सहकारिता विभाग, शिक्षा, 
कोषालय, जनसम्पर्क कार्यालय, 
शहरी विकास अभिकरण सहित 
विभिन्न विभागों के बड़ी संख्या में 
अधिकारी-कर्मचारीगण उपस्थित 
थे।

नीमच 1 जुलाई (निप्र)। लोक निर्माण विभाग द्वारा लोक निर्माण से 
लोक कल्याण के तहत संपूर्ण प्रदेश में एक जुलाई को एक साथ एक 
लाख पौधारोपण का लक्ष्य तय कर, वृहद पौधारोपण किया गया है। इसी 
कड़ी में लोक निर्माण संभाग नीमच के कार्यपालन यंत्री अमित नार्गेश एवं 
अनुविभागीय अधिकारी लोक निर्माण श्री पंकज खराड़ी की उपस्थिति में 
हवाई पट्टी के सामने स्थित सर्किट हाउस परिसर में लोक निर्माण विभाग 
के सभी अधिकारी, कर्मचारियों ने पौधारोपण किया। नीमच जिले में लोक 
निर्माण विभाग द्वारा लोक निर्माण से लोक कल्याण के तहत जिले में 
1200 से अधिक विभिन्न प्रजातियों के पौधों का पौधारोपण किया गया।

लोक निर्माण से लोक कल्याण के तहत 
नीमच जिले में वृहद पौधारोपण सम्पन्न

कलेक्टोरेट में सामुहिक राष्ट्रगॉन 
एवं वन्दे मातरम का गायन

अपर कलेक्टर द्वारा बेस्ट एम्पलॉई आफ दी मंथ पुरस्कार वितरित नीमच 1 जुलाई (निप्र)। मुख्य 
चिकित्सा एवं स्वास्थ्य अधिकारी 
डॉ.आर.के.खद्योत ने बताया, कि 
वर्तमान में वर्षा ऋतु में सर्पदंश की 
घटनाएं बढ़ जाती है। इस दौरान 
सांप व अन्य जीव जंतु अत्यधिक 
सक्रिय हो जाते है और मानव 
बस्तीयों के नजदीक आ जाते है। 
इस कारण सर्पदंश की घटनाये होती 
है। अतः जिले वासियों से अपील 
की जाती है, कि बरसात के मौसम 
में सचेत रहे और यदि सर्पदंश की 
घटना घटित होती है, तो मरीज 
को बिना किसी देरी के तत्काल 
प्राथमिक स्वास्थ्य केन्द्र लेकर 
पहुंचे, जिससे समय पर इलाज 
प्रारंभ किया जा सके। विकासखण्ड 
जावद में वन क्षेत्र में आबादी होने 
तथा पहाड़ी क्षेत्र होने से इस क्षेत्र 
में प्रति वर्ष सर्पदंश के केस मिलते 
है। अतःजावद विकासखण्ड के 
सिविल हास्पि‍टल जावद, सामु.
स्वा.केन्द्र सिंगोली, प्राथमिक 
स्वा.केन्द्रनयांगाव, अठाना, 
सरवानियामहाराज, लासुर, डीकेन, 
जाट, रतनगढ़, काकरियातलाई, 
अथवाकला, कदवासा, झांतला पर 
पर्याप्त मात्रा में सर्पदंश के उपचार 
हेतु एन्टी स्नेक वेनम (ASV) 
उपलब्ध है। सर्पदंश का उपचार 

सभी संस्थाओ में 24x7 नि:शुल्क 
उपलब्ध है। किसी भी आपात 
स्थिति में चिकित्सा सेवाएं मिलने 
में विलम्ब होने पर डॉ.राजेश 
मीणा, बी.एम.ओ. डीकेन मो.न. 
9424544269 तथा डॉ.आर.के. 
खद्योत सीएमएचओ नीमच मो.न 
9993357287 पर सुचित किया 
जा सकता हैं।  मुख्य चिकित्सा 
एवं स्वास्थ्य अधिकारी डॉ.आर.
के.खद्योत ने बताया, कि सर्पदंश 
की घटनाओं को नियत्रित करने हेतु 
निम्न उपाय किये जावे। उपयोग 
करने से पहले स्लीपंग बैग, जुते, 
कपड़ों को खोलकर हिलाएं, जिससे 
उसमे छुपे हुए सांप व अन्य कीडे़ 
भी बाहर निकल जाये। किसी भी 
पेड़ के नीचे बैठने से पहले जमीन 
की जांच कर ले। झांड़ियो या गहरी 
रेत में चलते समय जूते, मोजे और 
लंबी पत्तलून पहने। रात में टहलते 
समय या जलाने की लकड़ियो को 
इकट्ठा करते समय या शौच करते 
समय विशेष रूप से भारी बारिश 
के बाद टार्च का प्रयोग करें। झरनों, 
नदियों और झीलों के पास किनारे 
पर जाते समय विशेष ध्यान रखे। 
सांपो को परेशान न करे, न उनके 
पास जाये। जो लोग जमीन पर सोते 
है, वो मच्छरदानी का यूज करें।

सर्पदंश होने पर तत्काल नजदीकी शासकीय 
संस्थाओं से उपचार प्राप्त कर जीवन रक्षा करें

सर्पदंश के उपचार के लिए सभी शासकीय चिकित्सा 
संस्थाओं में एन्टी स्नेक वेनम पर्याप्त मात्रा में उपलब्ध


